КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаса канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.
Коми Республикалӧн Веськӧдлан котырса

Веськӧдлысьӧс Медводдза вежысь 




      Л. Максимова

Сыктывкар 

2016 вося ӧшым тӧлысь 19 лун 

585 №
Коми Республикаса Веськӧдлан котырлӧн

2016 во ӧшым тӧлысь 19 лунся 585 №-а шуӧм дорӧ

СОДТӦД
«Коми Республикаса канму уджтасъяс йылысь» 
Коми Республикаса Веськӧдлан котырлӧн 2011 во 

лӧддза-номъя тӧлысь 30 лунся 288 №-а шуӧмӧ пыртӧм
ВЕЖСЬӦМЪЯС
«Коми Республикаса канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмын:

1) 1 пунктын:

а) мӧд абзацын «1 №-а содтӧд серти;» кывъяс вежны «содтӧд серти.» кывъясӧн;

б) коймӧд абзац киритны;
2) 2 пунктын «социально-экономическӧя сӧвмӧдӧмсӧ водзвыв арталан» кывъяс вежны «экономическӧя да социальнӧя сӧвмӧдан» кывъясӧн;

3) Коми Республикаса канму уджтасъяс лӧсьӧдан, олӧмӧ пӧртан да налысь окталун донъялан пӧрадокын, мый вынсьӧдӧма шуӧмӧн (1 №-а содтӧд):

а) грифын «1 №-а содтӧд» кывъяс вежны «содтӧд» кывъясӧн;
б) 3 пункт гижны тадзи:

«3. Канму уджтасӧ пырӧны уджтасувъяс, кытчӧ та лыдын пырӧны ведомствоса торъя мога уджтасъяс да шӧр мероприятиеяс (водзӧ - уджтасувъяс), кутшӧмъясӧс пӧртӧны олӧмӧ Коми Республикаса олӧмӧ пӧртысь власьт системаын органъяс (Коми Республикаса Веськӧдлан котыр кындзи) (водзӧ – Коми Республикаса канму органъяс), сьӧмкудйысь ӧтдор канму фондъяс да мукӧд колана власьт органъяс.»;
в)
5 пунктын:
медводдза абзац гижны тадзи:
«5. Канму уджтассӧ лӧсьӧдӧ да пӧртӧ олӧмӧ Коми Республикаса канму орган, кутшӧмӧс Коми Республикаса Веськӧдлан котыр индӧма канму уджтас кывкутӧмӧн збыльмӧдысь пыдди (водзӧ – кывкутӧмӧн збыльмӧдысь), Коми Республикаса канму колана органъяскӧд – канму уджтас ӧтув збыльмӧдысьяскӧд да (либӧ) канму уджтасын участвуйтысьяскӧд, сьӧмкудйысь ӧтдор канму фондъяскӧд да мукӧд колана власьт органъяскӧд – канму уджтасын участвуйтысьяскӧд ӧтув.»;

коймӧд да нёльӧд абзацъяс гижны тадзи:
«Ӧтув збыльмӧдысьясӧн лоӧны Коми Республикаса канму органъяс, кодъяс кывкутӧны уджтасув (уджтасувъяс) лӧсьӧдӧм да олӧмӧ пӧртӧм вӧсна.
Канму уджтасын участвуйтысьясӧн лоӧны Коми Республикаса канму органъяс, сьӧмкудйысь ӧтдор канму фондъяс, а сідзжӧ мукӧд колана власьт органъяс, кутшӧмъяс участвуйтісны ӧти либӧ ӧткымын шӧр мероприятие либӧ ведомствоса торъя мога уджтас (ведомствоса торъя мога уджтасъяс) олӧмӧ пӧртӧмын.»;
г) 61 пункт киритны;

д) содтыны татшӧм сюрӧса выль 141 пункт:

«141. Проектнӧй удж серти олӧмӧ пӧртан верктуя проект (проект), кутшӧм лӧсялӧ ӧти канму уджтас олӧмӧ пӧртан юкӧнлы, петкӧдчӧ тайӧ канму уджтасын сійӧс артмӧдысь элементъясӧн.

Проектнӧй удж серти олӧмӧ пӧртан верктуя проект (проект), кутшӧм инмӧ ӧткымын канму уджтас олӧмӧ пӧртан юкӧнӧ, петкӧдчӧ лӧсялана канму уджтасъясын найӧс артмӧдысь элементъясӧн.»;

е) 17 пунктын:

медводдза абзацын «лӧсьӧдӧм» кывъяс бӧрын содтыны «да олӧмӧ пӧртӧм» кывъяс;

коймӧд абзацын:

«канму уджтасъяс лыддьӧгӧ» кывъяс бӧрын содтыны «сэтчӧ выль канму уджтасъяс пыртан юкӧнын» кывъяс;

«тайӧ финансӧвӧй вося» кывъяс вежны «выль канму уджтасъяс олӧмӧ пӧртны заводитан во водзын мунысь вося» кывъясӧн;

содтыны татшӧм сюрӧса абзацъяс:

«Канму уджтассӧ канму уджтасъяс лыддьӧгысь киритӧны Коми Республикаса Веськӧдлан котырлӧн помшуӧм серти Коми Республикаса канму органъяслӧн вӧзйӧмъяс вылӧ подуласьӧмӧн.

Канму уджтассӧ канму уджтасъяс лыддьӧгысь киритӧм лоӧ подулӧн финансӧвӧй во помын канму уджтас олӧмӧ пӧртӧмсӧ кадысь водз дугӧдӧм вылӧ.»;

ж) 20 пунктса медводдза абзацын, 21 пунктын, 28 пунктса мӧд да коймӧд абзацъясын, 29 пунктын, 30 пунктса коймӧд абзацын, 382 пунктса медводдза абзацын, 43 пунктса мӧд абзацын, 44 пунктса «в» да «г» пунктувъясын, 45 пунктса «б» пунктулын, 46 пунктса «в» пунктулын «да Коми Республикаса канму гражданскӧй службаӧн веськӧдланін» кывъяс лӧсялана вежлӧгын киритны;

з) 231 пункт гижны тадзи:

«231. Канму уджтасӧ вежсьӧмъяс пыртӧм серти вӧзйӧмъяс, кутшӧмъясӧс кывкутӧмӧн збыльмӧдысь дасьтӧма методика боксянь индӧмъясӧн урчитӧм форма серти, лоӧны сьӧмкуд оланпастэчас серти Коми Республикаса республиканскӧй сьӧмкудйӧ вежсьӧмъяс пыртӧм йылысь оланпас бала дасьтӧм вылӧ помкаясысь ӧтиясӧн.

Кывкутӧмӧн збыльмӧдысь сетӧ канму уджтасӧ вежсьӧмъяс пыртӧм серти вӧзйӧмъяс Коми Республикаса экономика министерствоӧ запрос серти кадколастӧ, кутшӧмӧс индӧма запросын, муртӧсъяс серти, кутшӧмъяс пырӧны Коми Республикаса республиканскӧй сьӧмкудйӧ вежсьӧмъяс пыртӧм йылысь оланпас балаӧ.»;

и) 31 пунктса медводдза абзацын «, Канму гражданскӧй службаӧн веськӧдланінӧ» кывъяс киритны;

к) содтыны татшӧм сюрӧса 331 пункт:

«331. Канму уджтас серти, мый серти примитӧма отчётнӧй воын сійӧс олӧмӧ пӧртӧмсӧ кадысь дугӧдӧм йылысь помшуӧм, кывкутӧмӧн збыльмӧдысь ӧтув збыльмӧдысьяскӧд ӧтвылысь вося отчёткӧд ӧттшӧтш дасьтӧны да ыстӧны Коми Республикаса экономика министерствоӧ, Коми Республикаса сьӧм овмӧс министерствоӧ да Коми Республикаса видзӧдан-арталан палатаӧ канму уджтас олӧмӧ пӧртан став кадколастысь кывкӧрталан юӧр, кытчӧ пырӧ вӧчӧм (вӧчтӧм) могъяс опишитӧм, сійӧс олӧмӧ пӧртан бӧртасъяс шедӧдӧмсӧ видлалӧм туялӧм.»;

л) 36 пунктын «Ӧтуввез» везйын» кывъяс вежны «Ӧтуввез» юӧртан да телекоммуникация везйын (водзӧ - «Ӧтуввез» вез)» кывъясӧн;

м) 37 да 40 пунктъясын «экономическӧя да социальнӧя сӧвмӧдӧмсӧ водзвыв арталан» кывъяс вежны «социальнӧя да экономическӧя арталан» кывъясӧн;

н) 381 пунктын «канму уджтасъяс Коми Республикаса республиканскӧй сьӧмкудйысь сьӧмӧн могмӧдӧм йылысь юӧр» кывъяс бӧрын содтыны «канму уджтасъяс, уджтасувъяс да Коми Республикаса республиканскӧй сьӧмкуд сьӧмӧн  медшӧр вӧдитчысьяс  серти» кывъяс;

о) 382 пунктын «да сетӧ Коми Республикаса Юралысьлы да Коми Республикалӧн Веськӧдлан котырса Веськӧдлысьлы» кывъяс киритны;

п) 383 пункт гижны тадзи:

«383. Коми Республикаса экономика министерство отчётнӧй воысь ӧтвывтӧм вося доклад сетӧ Коми Республикаса сьӧм овмӧс министерствоӧ тайӧ Пӧрадоклӧн 382 пунктын индӧм  кадколастӧ, медым пыртны сійӧс Коми Республикаса республиканскӧй сьӧмкуд збыльмӧдӧм йылысь вося отчёт дорӧ материалъясӧ.»;

р) 401 пунктын «юӧртан да телекоммуникация» кывъяс киритны;

с) 43 пунктса медводдза абзацын «14» лыдпас вежны «18» лыдпасӧн;

т) 44 пунктын:

«з» пунктулын «отчёт.» кыв вежны «отчёт;» кывйӧн;

содтыны татшӧм сюрӧса «и» да «к» пунктувъяс:

«и) котыртӧ канму уджтас вынсьӧдӧм йылысь, вына канму уджтасъясӧ вежсьӧмъяс пыртӧм йылысь нормативнӧй инӧда актъяс «Ӧтуввез» везйын аслас официальнӧй сайт вылын йӧзӧдӧмсӧ пӧрадокын, кутшӧмӧс урчитӧма Коми Республикаса Веськӧдлан котыр;

к) могмӧдӧ Стратегическӧя планируйтан документъяс канмусянь пасъян да стратегическӧя планируйтан документъяслысь федеральнӧй канму реестр нуӧдан правилӧяс серти, мый вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 25 лунся 631 №-а шуӧмӧн, Россия Федерацияса экономика сӧвмӧдан министерствоӧ стратегическӧя планируйтан документ канмусянь пасйӧм да сы йылысь гижӧд пыртӧм вылӧ:

канму уджтас вынсьӧдӧм либӧ сэтчӧ вежсьӧмъяс пыртӧм йылысь уведомление сетӧмсӧ;

канму уджтас вынтӧммӧдӧм йылысь тӧдмӧгъяс сетӧмсӧ.»;

у) 46 пунктса «д» пунктулын «ӧтув збыльмӧдысьлы» кывъяс бӧрын содтыны «, кор колӧ,» кывъяс;

4) Коми Республикаса канму уджтасъяс реестр нуӧдан пӧрадок, мый вынсьӧдӧма шуӧмӧн (2 №-а содтӧд), киритны.

